
ABSTRAK 

 

 

 

Tempahan jahitan dan pembelian baju merupakan satu aktiviti yang tidak asing 

lagi dan kerap dilakukan oleh setiap manusia. Proses awal tempahan jahitan yang mana 

bermula dari mengambil ukuran badan, memilih kain dan memilih rekaan fesyen akan 

dilakukan di butik pakaian atau kedai jahitan. Hal yang sama juga berlaku ketika membeli 

pakaian, di mana pelanggan perlu ke butik atau kedai pakaian untuk memilih pakaian yang 

hendak dibeli. Kedua-dua aktiviti ini memerlukan manusia untuk bergerak dari satu 

tempat ke tempat lain dan mengambil masa mereka. Ini telah menimbulkan beberapa isu 

seperti kekangan masa, jarak perjalanan yang jauh, kesesakan lalu lintas dan tiada 

kenderaan yang mana menyukarkan pelanggan untuk datang membuat tempahan jahitan 

atau membeli belah. Seiring dengan perkembangan teknologi internet masa kini, ramai 

pengusaha kedai atau butik jahitan dan pakaian mengambil langkah untuk 

mempromosikan perkhidmatan dan penjualan produk mereka. Sehubungan itu, ia amat 

berpadanan sekali dengan matlamat asal pembangunan projek ini, iaitu untuk 

membangunkan satu sistem bagi membantu pengguna membuat tempahan jahitan dan 

pembelian baju secara atas talian dengan cara yang lebih mudah dan selamat. Berdasarkan 

kepada metodologi prototaip yang digunakan, sistem ini akan dibangunkan menggunakan 

bahasa pengaturcaraan PHP dan pangkalan data MySQL. Hasil projek adalah satu sistem 

yang diyakini berupaya membantu pengusaha butik atau kedai jahitan dan pakaian 

memasarkan kedai dan produk mereka ke pasaran yang lebih luas dan secara tidak 

langsung meringankan beban pelanggan kerana mereka hanya perlu menggunakan sistem 

atas talian ini sekiranya mereka ingin membuat tempahan baju atau membeli belah. 

ABSTRACT 

 

 

 

Tailoring booking and purchase shirts is an activity that is not unfamiliar and often 

done by every human being. The initial process of tailoring reservations which started 

from taking body measurements, pick fabric and fashion design will be done in the 

boutique clothes or sewing store. The same thing also happens when buying clothes, 

where customers have to go to the boutiques or clothing shops to select items to be 

purchased. Both of these activities require humans to move from one place to another and 

take their time. This has raised a number of issues such as time constraints, far distance, 

traffic jams and no vehicle which makes it difficult for the customer to come and make 

tailoring booking or shopping. In line with the development of internet technology 

nowadays, many boutique and clothing shop taken steps to promoting services and sale of 

their products. In this regard, it is very suitable together with the original goal of the 

development of this project, which is to develop a system to help users make tailoring 

booking and purchase clothes online in a way that is easier and more secure. Based on the 

prototype of the methodology used, the system will be developed using the programming 

language PHP and the MySQL database. The result was a system that is able to help 

tailoring shop or boutique owners to market their shops and products to a wider market 

and indirectly ease the burden of the customer because they only need to use this online 

system if they wish to make a reservation or shopping for clothes. 

BAB 1 

 

 

 

PENGENALAN PROJEK 

 

 

 

1.1 Pengenalan Projek 

 
 
Pada masa kini, terdapat banyak aplikasi yang telah bertukar kepada sistem atas 

talian. Ini seiring dengan perkembangan kehidupan manusia pada masa kini juga dilihat 

saling berkaitan dengan Teknologi Maklumat. Perkembangan Teknologi Maklumat yang 

berkembang pesat membolehkan kehidupan pada masa kini bertambah mudah dan cepat. 

Oleh yang demikian, ia adalah satu peluang keemasan kepada usahawan untuk menceburi 

perniagaan yang berkaitan dengan Teknologi Maklumat memandangkan keperluannya 

semakin meningkat dari semasa ke semasa.  

 
 
Sistem tempahan jahitan dan jualan baju fesyen Muslimah atas talian ini atau nama 

singkatannya A.1 Stylista dicadangkan untuk mengaplikasikan teknologi maklumat ke 

atas tempahan jahitan dan jualan baju fesyen Muslimah yang di lakukan secara manual di 

butik-butik selama ini. Sistem A.1 Stylista bertujuan  menjadikan mana-mana butik atau 

kedai jahitan menjadi sebuah kedai jahitan atas talian yang mana ia boleh menerima 

tempahan jahitan dan melakukan jualan secara atas talian menerusi perantaraan sistem 

sahaja. Di samping itu, pemilik dapat menambah pendapatan dengan menerima pelanggan 

luar atau lebih jauh dari sekitar lokasi kedai mereka. Selain itu, pembangunan sistem A.1 

Stylista juga untuk mendedahkan wanita Muslim kepada fesyen terkini dan bergaya 

mengikut cita rasa dan kehendak mereka.  

Sistem ini menyediakan perkhidmatan untuk membantu pengguna membuat 

tempahan jahitan secara atas talian tanpa perlu datang ke lokasi kedai atau butik sendiri. 

Ini membolehkan pengguna membuat tempahan dari mana-mana sahaja mereka berada. 

Sebagai permulaan, pengguna perlu mendaftar sebagi ahli dan membayar yuran ahli 

apabila mereka pertama kali menggunakan sistem ini. Kemudian, data peribadi mereka 

akan disimpan. Data peribadi mereka akan  mengandungi ukuran badan mereka yang akan 

dimasukkan sendiri oleh mereka berpandukan panduan langkah mengukur badan sendiri 

yang disediakan dalam sistem. Namun, bagi pelanggan yang datang sendiri ke butik, 

ukuran badan mereka akan diukur dan dimasukkan ke dalam sistem oleh pekerja butik. Ini 

kerana, apabila di butik, sistem akan digunakan oleh pekerja butik itu sendiri. Selain 

maklumat ukuran badan mereka, rekod tempahan mereka sebelum ini turut akan di 

simpan. Melalui tempahan jahitan baju atas talian iaitu fungsi e-tailoring di dalam sistem, 

pengguna dapat memilih sendiri jenis fabrik, warna fabrik dan fesyen baju mereka sendiri.  

 
 
Sistem ini turut membantu pengguna dalam merancang dan memilih fesyen yang 

sesuai mengikut kategori seperti jenis pakaian, jenis majlis/acara, ukuran badan, harga, 

warna dan jenama. Jenis majlis adalah seperti majlis makan malam, majlis, perkahwinan, 

pakaian formal, pakaian kasual dan pakaian sukan. Ukuran badan adalah mengikut 

sembilan contoh model yang dicadangkan. Sembilan model yang dicadangkan adalah 

mempunyai ukuran badan yang berbeza dari segi tinggi dan saiz badan. Dari segi 

ketinggian sama ada tinggi, sederhana atau rendah. Dari segi saiz badan adalah sama ada 

besar, sedarhana atau kecil. Sebagai contoh, pengguna boleh memilih jenis model yang 

lebih kurang sama mengikut ketinggian dan saiz badan pengguna. Dengan itu, pengguna 

akan mendapat gambaran yang lebih jelas seakan tubuh badan mereka yang memakai 

pakaian tersebut. Manakala dari segi harga pula akan disenaraikan julat harga untuk 

disesuaikan dengan bajet pengguna. 

 
 
Selain itu, sistem ini menyediakan cadangan fesyen muslimah di dalam fungsi 

Personal Shopper. Konsep Personal Shopper adalah membantu pengguna mendapatkan 

sebarang padanan pakaian, seluar atau tudung yang sesuai dari koleksi A.1 Stylista dengan 

koleksi mereka sendiri. Sebagai contoh, jika pengguna sudah mempunyai baju dari koleksi 

mereka sendiri namun mereka ingin mencari padanan tudung yang sesuai dengan baju 

tersebut maka mereka boleh menggunakan fungsi Personal Shopper ini. Sistem ini juga 

memberi manfaat kepada pengguna dengan memberi idea dalam membuat keputusan 

mengenai fesyen pakaian yang sesuai mengikut ukuran tubuh badan mereka. Jadi, ia akan 

dapat mengatasi masalah yang sering berlaku apabila pengguna membeli baju secara atas 

talian dimana baju yang dibeli tidak muat atau longgar.    

 
 
 Pentadbir sistem ini boleh mengawal, memantau dan mengemaskini sistem. 

Sistem ini adalah berasaskan aplikasi web dan akan menggunakan aplikasi Adobe 

Dremweaver dan phpMyAdmin sebagai pangkalan data. Rajah 1.1 adalah antara contoh-

contoh laman web fesyen Muslimah yang ada di pasaran sekarang. Sistem A.1 Stylista 

akan cuba untuk mengkaji kesemua laman web ini untuk tujuan menghasilkan laman web 

A.1 Stylista yang lebih kreatif, interaktif dan setanding dengan laman web berikut. 

 
 

  
 

MOSLEMA      Ana Solehah 

 Sweet Muslimah     SUMAYYA 

 

Rajah 1.1 Contoh laman web fesyen muslimah 

 

 

 

1.2 Pernyataan Masalah 

 
 
Persoalan utama yang dikaji dan diselesaikan menerusi projek ini adalah seperti 

berikut : 

 
 

i. Pengguna tidak mempunyai masa untuk membuat tempahan jahitan dan membeli 

baju fesyen muslimah secara manual dari butik atau kedai pakaian. 

 

ii. Pengguna tidak mempunyai pengangkutan untuk pergi membuat tempahan jahitan 

dan membeli baju fesyen muslimah secara manual dari butik atau kedai pakaian 

kerana lokasinya yang jauh. 

 

iii. Pengguna terbeli baju yang tidak muat atau longgar dari laman web kerana tidak 

tahu ukuran badan yang sesuai dengan tinggi dan saiz badan mereka. 

 

iv. Pengguna tidak mempunyai banyak panduan dan pilihan untuk memakai pakaian 

mengikut majlis tertentu. 

v. Pengguna tidak mendapat hasil padanan baju dan tudung yang tepat apabila 

membeli pakaian. 

 

vi. Pengusaha kedai tidak mempunyai sistem untuk mengemaskini maklumat 

pelanggan mereka. 

 

 

 

1.3 Objektif Projek 

 
 
Objektif pembangunan sistem fesyen Muslimah online ini atau nama singkatannya 

A.1 Stylista adalah: 

 
 

i. Untuk memudahkan pengguna melakukan tempahan jahitan dan pembelian baju 

fesyen muslimah tanpa halangan masa dan jarak. 

 
ii. Untuk menukar sistem manual yang dilakukan oleh pengusaha pengusaha butik 

atau kedai jahitan dan jualan baju fesyen muslimah ke sistem berkomputer. 

 

iii. Untuk membantu dan memudahkan pengusaha butik atau kedai jahitan dan jualan 

baju fesyen muslimah mengemaskini data pelanggan mereka. 

 

iv. Untuk memastikan pengguna mendapat pakaian yang sesuai dengan ukuran saiz 

badan mereka.   

 

v. Untuk membantu pengguna mendapatkan cadangan padanan antara fesyen 

daripada perunding imej&fesyen bertauliah. 

1.4 Skop Projek 

 
 
Skop pembangunan projek ini adalah: 

 

i. Sistem adalah berasakan portal web. 

 

ii. Sasaran utama pengguna untuk sistem ini adalah golongan dewasa wanita dan 21 

hingga 55 tahun yang bekerjaya, remaja perempuan 15 hingga 20 tahun dan kanak-

kanak perempuan. 

 

iii. Sasaran kecil pengguna untuk sistem ini adalah golongan dewasa lelaki dan 21 

hingga 55 tahun yang bekerjaya dan juga remaja lelaki 15 hingga 20 tahun. 

 
iv. Sasaran pengguna dari kategori pengusaha butik atau kedai pakaian adalah mereka 

yang mempunyai butik atau kedai pakaian yang menerima tempahan jahitan dan 

turut menjual baju yang telah siap dijahit (ready made clothes). 

 

v. Sistem ini memberi tumpuan kepada baju fesyen dan pakaian wanita Muslimah 

sahaja. 

 
vi. Semua sasaran pengguna yang terdiri daripada pelanggan di Malaysia dan 

manakala pengusaha butik adalah terhad di negeri Johor sahaja. 

 
 

 

1.5 Kepentingan Projek 

 
 

Kepentingan projek ini dapat dilihat daripada kebaikan yang diperolehi melalui 

pembangunan keseluruhan sistem ini. Kebaikannya adalah: 

 

i. Membolehkan pengguna membuat tempahan jahitan untuk baju fesyen Muslimah 

mereka walau dimana mereka berada. 

ii. Membolehkan pengusaha butik atau kedai jahitan menerima tempahan dari 

pelanggan yang berada jauh dari lokasi kedai mereka dan sekaligus menambah 

pendapatan mereka. 

 

iii. Membolehkan pengguna membeli satu set pakaian yang sesuai dengan ketinggian 

ukuran saiz badan mereka. 

 

iv. Membenarkan pengguna untuk mendapat cadangan padanan yang paling sesuai 

dengan koleksi dari pakaian mereka sendiri supaya mereka akan kelihatan lebih 

cantik. 

 

v. Membolehkan pengguna mengoptimumkan pembelian mereka. Pembelian mereka 

akan lebih rasional dan menjimatkan wang. 

 

vi. Di samping itu, sistem ini akan memberi manfaat bagi industri fesyen Muslim dan 

memberi serba sedikit panduan tips fesyen untuk padanan pakaian yang sesuai. 

 

 

 

1.6 Garis Panduan Tesis 

 
 

Secara keseluruhannya, Bab 1 di dalam projek ini menerangkan tentang 

pengenalan tentang sistem yang dibangunkan. Selain itu, pernyataan masalah yang boleh 

dikenalpasti sebelum membangunkan sistem ini turut dinyatakan. Matlamat, skop dan 

objektif di dalam membangunkan sistem ini dinyatakan untuk dijadikan panduan supaya 

hala tuju dan setiap langkah pembangunan sistem ini tidak kurang atau berlebihan 

daripada yang sepatutnya dicapai. Akhir sekali, kepentingan projek turut ini disenaraikan.  

 
 
Bab 2 di dalam projek ini menerangkan tentang kajian literatur yang merangkumi 

kajian sistem sedia ada dan perbandingannya serta kajian perisian yang akan digunakan 

untuk pembangunan projek ini. Bab 3 pula menerangkan tentang metodologi yang akan 

digunakan semasa proses pembangunan sistem serta senarai perkakasan dan perisian yang 

terlibat. Manakala di dalam bab 4 pula menerangkan tentang hasil kajian dan rekabentuk 

seperti rekabentuk senibina, antaramuka dan pangkalan data. Bab 5 menerangkan proses 

pembangunan dan pengujian yang dijalankan ke atas sistem. Bab 6 menerangkan 

perbincangan hasil dari pembangun sistem dan kesimpulan. 

